7.  fundur Mannvirkja- og umhverfisnefndar haldinn fimmtudaginn 19. nóvember 2009 kl. 17.00 á Bæjarskrifstofu að Sunnumörk 2. 
Fundinn sátu Guðmundur Þór Guðjónsson formaður, Róbert Hlöðversson, Elínborg María og Helga Sigurðardóttir.  
Formaður setti fundinn og stjórnaði.  Ekki voru gerðar athugasemdir við boðun fundar.

Dagskrá fundarins.

1. Breytingar á Fossflatargarði- Frá síðasta fundi.

Þráinn Hauksson landslagsarkitekt kynnti drög að nýju skipulag Fossflatargarðsins.  í skipulaginu koma fram mjög skemmtilegar hugmyndir sem hagkvæmt er að framkvæma og koma til með að auka notagildi svæðisins.

2. Jól í bæ-Framkvæmd.

Nú er unnið að því að koma á fót hátíðinni "Jól í bæ" í fyrsta sinn í Hveragerðisbæ.  Miðast hátíðin við að efla jólaandann og fá fyrirtæki , íbúa og stofnanir með til leiks.  Nú vinna grunnskólabörn hörðum höndum við að búa til jólasveina og dagatalaglugga sem settir verða upp víðsvegar um bæinn.  Gluggarnir verða opnaðir eins og dagatal á hverjum degi á hverjum stað fyrir sig og bjóða fyrirtæki sem opna sinn glugga upp á smá glaðning  af ýmsum toga við það tækifæri.  Hver gluggi fyrir sig táknar ákveðið þema sem fjallað verður um og glugginn skreyttur í þeim anda.  Náttúran.is sér um að gera einskonar jólabækur sem settar verða við gluggana og útskýra hvernig þemað tengist jólunum.  

Tvö jólatré verða sett upp að þessu sinni, aðal-jólatréð verður í smágörðunum við Breiðumörk og annað á torginu við Lyf og heilsu.  Jólatrén taka breytingum þetta árið bæði hvað varðar staðsetningu og einnig hvað skreytingar varðar.

Jólaskreytingakeppni verður haldin og verðlaun veitt fyrir best skreyttu fyrirtækin og heimilin.

Nefndin fagnar þessu framtaki.  Kostnaður vegna verkefnis rúmast innan fjárhagsáætlunar.

3.  Fjárhagsáætlun 2010.

Hugmyndir að framkvæmdum næsta sumars ræddar.  Meðal brýnna verkefna er gangstígagerð og viðhald gatna og gangstíga.  Formanni falið að koma óskum nefndarinnar á framfæri við fjárhagsáætlunargerð.
4.  Málefni áhaldahúss.

Rætt um starfsmannamál.  Mannvirkja-og umhverfisfulltrúi leggur áherslu á að mikil þörf er á að ráða 5. manninn inn í áhaldahús þar sem mörg brýn verkefni liggja fyrir auk þess sem um 1,5 stöðugildi liggja í gámaplani og skólphreinismannvirki.  
5.  Átaksverkefni í skógrækt.

Nú stendur yfir átaksverkefni á skógræktarsvæðum í Hveragerði og hefur Skógrækt Íslands og Skógræktarfélag Hvergerðis gert með sér samkomulag um slík.  í samkomulaginu felst að efnisútlát eru styrkt verulega af hálfu skógræktar ríkisins.  Farið verður í að útbúa stíga í verkefninu "Hverfaskógrækt í Hveragerði" auk þess sem aðgengi og annað verður lagfært í skógræktinni sjálfri.  Verkefnið útheimtir ekki kostnaðarauka fyrir bæjarfélagið.
6. Loftgæðamælingar í skólphreinsistöð.
Lagt fram til kynningar.  Loftgæði eru ágæt í stöðinni, en ljóst er að viðhald loftræstikerfis liggur fyrir.

